КОМИ РЕСПУБЛИКАСА ПРАВИТЕЛЬСТВОЛÖН ШУÖМ

"Коми Республикаса войтырöс доръян да виччысьтöм лоöмторъясысь видзан комитет" Коми Республикаса Правительстволöн 2002 во май 21 лунся 60 №-а шуöмö вежсьöмъяс пыртöм йылысь

Коми Республикаса Правительство шуис:

Пыртны "Коми Республикаса войтырöс доръян да виччысьтöм лоöмторъясысь видзан комитет" Коми Республикаса Правительстволöн 2002 во май 21 лунся 60 №-а шуöмö татшöм вежсьöмъяс:

Коми Республикаса войтырöс доръян да виччысьтöм лоöмторъясысь видзан комитет йылысь положениеын, мый вынсьöдöма шуöмöн (содтöд):

ІІІ юкöдса 8 пунктын:

а) 23 подпункт гижны тадзи:

"23) аслас полномочиеясын котыртö удж войтырöс доръян, виччысьтöм лоöмторъясысь йöзöс да мутас видзан юкöнын да пöжарысь видзчысян мераясö йöзöс велöдöм кузя, дасьтö велöдчысьясöс да студентъясöс йöзлöн безопасносьт да олöм кузя, а сідзжö юöртö йöзлы пöжарысь видзчысян мераяс йылысь;";    

б) 31 подпункт гижны тадзи:

"31) аслас компетенцияын видзö государственнöй гусяторйöн лоысь юöръяс, сы лыдын:
могмöдö государственнöй гусятор видзан юкöнын законодательстволöн корöмъяс серти режимно-секретнöй юкöдувлысь удж;
Россия Федерацияса законодательство серти видзö юöрсö техника боксянь;

видзö государственнöй гусятор Россия Федерацияса законодательство актъяслöн корöмъяс серти ведомствоувса государственнöй учреждениеясын;

видзö государственнöй власьт мукöд органöн, предприятиеöн, учреждениеын да организацияöн налы сетöм государственнöй гусяторйöн лоысь юöръяс, а сідзжö найöс гусяторйöн вöчысь юöръяс;

закондательство серти могмöдö правоясöн да сетö социальнöй гарантияяс гражданалы, кодъясöс лэдзöны либö вöлі лэдзöны государственнöй гусяторйöн лоысь юöръяс дорö;";    

в) содтыны выль 33 подпункт:

"33) аслас компетенцияын збыльмöдö Коми Республика мутасын удж видзан юкöнын государственнöй политикалысь медшöр туйвизьяс, мый индöма "Удж видзан юкöнын öткымын юалöм йылысь" Коми Республикаса Правительстволöн 2008 во январ 29 лунся 16 №-а шуöмöн";"; 

г) 33 подпункт лыддьыны 34 подпунктöн.
Коми Республикаса Юралысь                                                     В.Торлопов

Сыктывкар

2008 вося май 26 лун

131 №

 вудж. Исакова  1 810 пас
